
 
 

 

 2تر 1 له : د پاڼو شمیره

 د قرن ارزښتونه 
 
 

 د ځوانۍ وروستۍ شیبې دي 
 د مستۍ دې سمندر کې یو څو لپې اوبه ښکاري 

 ددې باغ له هرې څانګې 
 بنګړیو شیرچایي عطرونه وړي بارانونو لکه شرنګ د شنو  

 تور ماښام دې، تنهایی ده، تشې لپې 
 یو آسمان تږي فصلونه د غنمو منتظر دي 

 د ریدیو ماشومانې وچې شونډې 
 زما ګوتو څخه غواړي شیدې وڅښي 

   + + + + + 
 راته ښکاري د ځوانۍ وروستۍ شیبې دي 

 زړه مې غواړي دې لنډ وخت کې 
 څو پیړۍ زندګي وکړم 

 پیړۍ په کړَس وخاندم څو  
 پیړۍ غمونه   ،څو پیړۍ

 لکه زهر له خولې تو کړم 
 د ا د قرن تپل شوي ارزښتونه لکه دروغ ټول مسخره کړم 

 میخانې په بیه واخلم 
 د رَز پیغلو سره شپې شپې وناڅمه 

+ + + + + 
 زړه مې غواړې سکوت مات کړم 

 سپینو زلفو ښکاري د هغې میرمنې مخ ته ودریږم چې د مخ نازکې ګونځې یې له 
 په امسا یې شونډې کیږدمه او غږ کړم 

 چې زه اوس هم ستا په دنګ قامت عاشق یم 
 زه قربان دې له مغرورو سترګو شمه 

 لامې اوس هم کتابچې کې هغه شمعې پروانې ټولې ساتلي 
+ + + + 

 زړه مې غواړي خلک غیږ کې ونیسمه 
 مې خلک خپله غیږه کې راقات کړي  یا

 وچ کاغذونه سره لمبه کړم  ،نه لکه وچټولې کرکې نفرتو

 او د هرې وچې شوې ونې لاس کې 
 یو عکس د ګلاب کیږدم   ،یو

 وچو ډډو یې په مینه شینکۍ پاڼې نقاشي کړم   ،او په وچو
 غواړم بیرته حافظه د زړو ونو راژوندۍ کړم 

+ + + + 
 د زمان زاړه دیوال باندې راځوړند 

 اې د مات ژوندون تصویره 
 لاسونه رابهر کړه له چوکاټه دې 

 راځه دواړه وخوځیږو 
 لاړ شو کلیو څخه ټولې تیارې راوړو 

 د زمان دا سپینې زلفې تورې رنګ کړو 
+ + + ++ 

 او
 د ځوانۍ وروستۍ شیبې دي 

 زړه مې غواړي دې لنډ سات کې 
 څو پیړۍ زندګي وکړم 

 څو پیړۍ په کړَس وخاندم 
 پیړۍ غمونه   ،څو پیړۍ

 لکه زهر له خولې تو کړم 

